
ANA BAINTANGIRA  KOREAN OVERSEAS 

FISHING AGENCY (KOFA) NAKON KIRIBATI 

Hon. Taberannang Timeon 
ngke e tiainaa ao ni butimwaea 
beeban taian bwaintangira mai 
iroun KOFA. 

E karaoaki te bootaki ae uare-
reke n ana tabo te Central Pa-
cific Produer (CPPL) ibukin 
butimwaean ana baintangira 
KOFA nakon Kirbati n te 
bong ae te katenibong 9th 
September 2009. 
 
Ibuakon bwaintangira aikai 
bon iai tibwangan te bootaki 
n akawa ao karikirakean 
kaubwaira mai Marawa. Tiaki 
ti ngaia ma boni iai naba 

tibwaia reirei man taian 
bwaintangira aikai. 
 
E kaainaki te botaki ae uare-
reke aio irouia aobitia man te 
kambwana ae KOFA aika 
onoman mwaitiia n raonaki 
irouia aobitia tabeman man te 
Botaki ni mwakuri ibukin te 
akawa ao ai te tia koroboki 
man te Foreign Affairs ao 
man ana aobiti te Beretitenti. 

Kanoan am Beeba         iteranibaa 



 

 

 
 
A maiti aomata aika a na 
rootaki n aron aikai; 
• Te Tautaeka 
• Am utu ai moara riki am 

karo ao riki bon kaina-
bam ao natim.. 

 

Man Te FLEU 
Ko tangiria bwa e na aki 

buti-toki am iokini bwai 

nako tinaniku? 
 
Te Licensing Unit iaan te botaki n 
akawa ngaia are e kakaraoa ngkai te 
tutuo iaon bwaai ake ana iokinibwai-
aki nako tinaniku (Marine export) n 
aron te bai-ni bakoa, te kereboki, te 
tiiwita ao a mwaiti riki n irianaki ma 
am kabwaka mwane ae 5% man am 
boota ni mwane ibukin te kariaia 
(Permit) iaon am kanako bwai 
(Shipment) anne 

Te kakaitau nakoia naake a kakaoni-
maki nakon aia bwaka mwane ao ai 
bon te kakauring riki nakoia naake e 
tuai bane ni bwaka aia 5%. Waekoan 
kabwakakin am 5% bon waekoan 
manga reken am kariaia ibukin am 
kanako bwai are imwiina. 

Ai tii tenibwi ma aua (34) te 
bong ao ana tauraoi n toua 
tanon Kiribati iruwa man 
aaba inanon Tebetebeke ake a 
kaaina te rabwata ae te Parties 
to Nauru Agreement (PNA) 
ibukin karaoan ana Bowii te 
PNA iaon Tarawa. 
 
E kaainaki te rabwata aio ir-
ouia waniua aaba inanon Te-
betebeke ake oin kaubwaia e 
boboto mai marawa n aron 
Tuvalu, Palau, PNG 
, Marshall Island, Federated 
State of Micronesia, Niue, 
Nauru ao Kiribati. 
 
E na karaoaki te Bowii aio 
inanon Okitobwa ao are e na 
taaketena raoi ana bong te 
Botaki n Akawa ae te Na-
tional Fisheries and Marine 
Resources Day are e na 
karaoaki n 21 nakon 23 n 
Okitobwa. 

Te boto ni iango ae 
kakaawaki nakon te bong 
anne bon “ Sustainable De-
velopment and Management 
of our Marine Resources 
through self commitment and 
N a t i o n a l  U n i t y ”  k e 
“Kateimatoaan Karikirakean  
Kaubwaira mai Marawa ri-
nanon te reita ni waaki ma te 
Tautaeka”. 
 
Kambwana nako ake iaan te 
botaki n akawa bon ngaiia 
naba kain ana bong te Botaki 
n Akawa anne. 
 
N te tai aio ao e korakora ana 
kakamwakuri te komete are e 
a tia ni katabeaki ma te roko 
aio ao ana bong te Botaki n 
Akawa ibukin kakaean aanga 
ake ana kona ni kanakoraoa te 
bong arei. 

BOWIIN TE PARTIES TO NAURU AGREEMENT 

(PNA), E NA KARAOAKI I KIRIBATI 

Ibukin Maurim ao kabanea moa Nimaua te miniti 

(5 mins) 

Imwain ae ko ruona taari ao ko bon riai moa ni kabanea tii Ni-
maua te miniti ibukin maurim. Ao aikai bwaai aika ko riai ni 
karekei iroum imwain mwanangam; 
• Tuoa tauan kanoan te bong 
• Tuangiia kain am auti te tabo are kam na akawa iai ao te 

tai are kam na oki iai 
• Taraia bwa a bane n toka bwaai ni kamaiu iaon te booti 
• Tuoa ao kakoaua bwa e mwakuri raoi am intin. 

Antai aika a na rootaki 

ngkana ko beti-

nako???? Iangoia raoi. 



Kamaiuakin te aroka ae te seaweed 
bon te bai ae aki kanganga ao e bon 
rang ni kaunganano ngkai nakoia 
taan ununiki. 
N noran ao 
t a r a a k i n 
m a n g a 
kamaiuakin te 
tiwiita iaon 
Tarawa Teina-
inano ao e a 
nakon te 
mwaiti ae 
uangaun tabun 
ngkai ake a tia 
ni buokaki 
ibukin tangiran arokaia are ana 
kona ni kamaiu ao ni karekea uaana 
nakon taai aika ana roko. 
Te bwai ae kakaraoaki ngkai irouia 
naake tabeia te itera aio bon 
tibwatibwaakin arokaia te koraki 
ake a bubuti karekean arokaia ao a 
bon karaoa naba te reirei nakoia te 
koraki akanne iaon aron kabaeakin 

arokaia ao kabwakaakina inanon te 
nama. 
Boni iai aia tabo ni kabwebwe are e 

mena  I 
Ambo ao 
are e noraki 
baitin ao 
b i r i m w a -
akan aia 
kabwebwe 
aikai n te 
aro are a 
kakabonga-
naa ngkai 
ibukiia te 
koraki ake a 

tangira karekean arokaia te tiiwita. 
 
Reitaki ma Michael Tekanene n te 
botaki n akawa iaon 21099/28095 
ngkana iai nanom ni kan ununiki. 

Tuake Teema temanna te aobitia man te 
botaki n akawa are e a tia ni kitana Ta-
rawa nako Kiritimati n 3 Tebetembwa, n 
raonaki iroun te Tarekita man te Phoenix 
Island Protected Area (PIPA) ae Tukabu 
Teroroko bwa e na ira te tiim n tebo. 
 
Oin mwanangan te aobitia aio bwa e na 
katoaia taan rabakau mai America n tebo 
n te aono ni Phoenix Island. Te tebo ae 
ana karaoia e irekereke ma nooran 
maeuraoin taian rakai, iika ake a 
iokinibwaiaki nako tinaniku (Pet fish) ao 
ai bon marin nako Marawa n te aono anne 
ike ana karaoa iai aia kakae bwa iai 
rootakiia man rikiraken kabuebuen taai ke 
akea. 

 Fisheries Division 
E a maeu te tiiwita iaon Tarawa Teinainano? Ee…. na reke 

iaara arokau ao antai ae na buokai? 

Tamnein rakai I Phoenix island 

Kawakina maeuia 

iika ao marin 

taari 

 
Nakoia taan Kereboki ke taan rikoa Ten 
Tabanebane, bon te kauring ibukin ka-
teimatoan kaubwaira mai tarii bwa bon 
tai kabekai Kereboki/Tabanebane i taari.   
 
Tauni ranin ami kabekabeka ma kanoan 
nanon ao ranin ami Kereboki/
Tabanebane iaon te aba ni kararoa ma 
taari ao kai n amarake.   
 
Anai ke rikoi Kereboki/Tabanebane ake 
a bubura ao katukui ake auarereke bwa e 
aonga ni manga kaabung ao n aki bua 
matan kaubwaira iaon te Kereboki/Ten 
Tabanebane nakon taai aika na roko.  

Rienaakin taian Tawa ake a uotaki nako 

Beru 

Kanoan te o-ni-
kabwebwe are I 
Ambo 

 Rongorongo Man Te Planning Unit 

E a moanaki ngkai te moan mwaneka ibukin 
te waaki ni katamaroa nakon ana aobiti ke 
ana Etekuata te MFMRD are i Bairiki iaon te 
iti, taura ake aki ura, rokan taian mataroa, 
winto ake a uruaki ao ai bon uruaki riki ta-
beua inanon nako te aobiti aio.  
 
Aio te moan mwaneka ae te Pre-Tender 
Qualification ke te kabae ara irouia taan 
kateitei ike e na kakoauaki bwa iai aia kon-
turaeki (Contract), kakoauana bwa iai aia 
bwai ni mwakuri nako ibukin te kateitei ao ai 
tabeua riki. Imwiin anne ao e a tibwa manga 
katanoataaki te Tenta (Tender) nakoia  ibukin 

karinakin aia kataubo iaon te mwakuri ni 
katamaroa aio. 
 
Aio bon te mwakuri ni katamaroa nakon ana 
aobiti nako te Tautaeka man te botaki ni 
mwakuri are tabe ma Mwakuri ao Korakora 
ke te Ministry of Public Works and Utilities 
are i Betio. 
 
N reitaki ma anne ao te bong ae 11 n Tebe-
tembwa are  e a tia ni  in iai te kabae ara 
nakon te moan mwaneka anne. 

E nang katamaroaki aobitin te MFMRD are i Bairiki. 

Nanon aobitin te MFMRD 

Tinanikun te 
MFMRD 

E a Mwakoro te Reeben, E a Uki ana Auti ni Kamwaitoro 

Tarawa-i-eta. 

E korea rebenna buun Te Minita ae 

Nei Roko Timeon 

 

E a mwakoro ana reben bwa e a uki ana 
auti ni kamwaitoro Tarawa Ieta are e tei 
i Buariki iroun buun Te Minita man te 
botaki n akawa ae Nei Roko Timeon n te 
Kaonobong 12 bongin Tebetemba. 
 
Mai imwiin te bong anne ao ikanne are a 
kona ni kabonganaa ngkanne aia auti ni 
kamwaitoro kain Tarawa Ieta aio ni 
kanoaia n te ika ao ni kaboa nako nakoia 
aomata ake a kan kabo ika. E na bon 
rangi n teimatoa raoiroin aia ika kioina 
ngkai e kaboaki nako naba te aiti buraoki 
man te tabo aio 
 

Ake a iri ni kakoaua te kaukuki aio; AG 
Titabu Tabane ma buuna ao ai bwaku-
aku tabeman man te Finance, man te 
botaki ni mwakuri ae Mwakuri ao Kora-
kora, Tautaeka I Nanoa, CPPL, ao ai 
taan kareke rongorongo 

 

Tarawa Ieta bon ngaia te Ka-waniua n 
aba n tia raoi ngkai katean aia auti ni 
Kamwaitoro. E mwanenaki te karikirake 
aio mai Tiaban ao ai bon man te Tau-
taeka ni Kiribati. 

 

Bwaai aika 

kabonakoaki 

Tein booia 

Smoke fish $9.00/kg 

Fresh Egg $0.50c each 

Fresh milk fish $3.00/kg 

Firewood $10.00/truck 

Tano $22.00/ truck (2 
ton) 

Fingerlings 
(tawaa) 

$0.10 each 

E teimatoa n tauraioi ECO 

FARM ni kabonakoi mai ir-

ouna bwaai n aron aikai: 

Tareboonia 28212 ibukin 

rongorongona ae bwanin 

Neweabaakin nanon te auti ni 
kamwaitoro irouia iruwaa ake ira 
kanoan te bong ae kakawaaki 
anne. 

NEWEABA N TAIN KAUKAKIN ANA AUTI NI KAMWAITORO TARAWA-TE-

INAIETA….. 

E a mwakoro te kekee ao mani koreaki te ree-
ben. Ane korea te keeke bon buun te mayor 
mai Tarawa-i-eta ao n raonaki iroun buun te 
Minita man te Botaki n Akawa, Nei Roko 
Timeon are ngaia ae korea te reeben ibukin te 
auti ni kamwaitoro. 

Te kateniman n tia 
koroboki n te Botaki n 
Akawa, Tiene Tooki ngke 
e tiainaa beeban te auti ni 
kamwaitoro aio ibukin 
kakoauakina bwa e a nako 
mai inanon bain te Works 
ao mani mena ngkai 
inanon bain te kauntira n 
Tarawa-teinai-eta. 
 



 

 
 Mineral Unit 

Man kabonganakin te kaokureita 
(coastal calculator) are e karaoaki 
irouia taan rabakau man te National 
Institute of Water and Atmospheric 
Research (NIWA) mai Nutiran, ao e 
a tia ni katautauaki bwa n te ririki 
2070 ao e na iai keraken iabutin 
(rietan) taari iaon Kiribati nakon taai 
aika ana roko. 
 
Aio mwaben Temakin Betio are e a 
kaotaki iai taabo ake titebo rietaia 
ma rietan taari nakon taai aika ana 
roko ao ni katautauaki naba bwa 
taabo aikai aika ana rotaki n iabutin 
taari inanon te ririki 2070. 
Man mwaben Temakin ao e oti bwa 

iai te katautau bwa e na rotaki n te 
iabuti ana Umwanreirei St. John Pri-
mary School ni ikotaki ma tabeua 
auti ni maeka n te kawa ae te Oni-
beeki. 
 
E na iai kai-ni-baire ake ana karioaki 
mangkai ibukin kauarerekean kairo-
takira nakon taai aika ana roko. 
 
Noori taian kai-ni-koto n te mwabe 
ane ieta ao akanne taabo aika katau-
tauaki bwa ana rootaki. 

Mwaben taabo iaon Betio aika katautauaki bwa ana rotaki 

ni keraken iabutin taari nakon te ririki 2070. 
There are two common causes of 
Erosion; 

1. Natural Disaster 

2. Human Activity 

Coastal Erosion Caused by Natural 
Disaster include: 

• Strong winds and strong waves 

• Heavy rainfall 

• Global warming; climate 
change and sea level rise 

Coastal Erosion Caused by Human 
Induced include: 

• Clearing vegetation and build-
ing of groins 

• Reclamation and building of 
Seawall 

• Massive Sand and Gravel Min-
ing 

• Pollution 

• Bomb Blasting 

 

 

 
 

What is Coastal Ero-
sion? 

• Damage to the land along the 
shoreline 

• Movement or Breaking up of 
sand, soil or rock 

Kabwarabwarakin te Mwabe ane ieta 

Mwaben Temakin Betio n 1998 



Tai tabwara, e bon teimatoa 
naba ngkai am Kambwana ae 
te Cetral Pacific Producer ni 
kaboonakoi iika n aekaia nako 
n te boo ae rang ni materaoi.. 
Ko tuai noria?  

 
 

CPPL Company 

IKA N ARON 

AIKAI 

TEIN BOOIA 

Ikanibong ao 
Morikoi 

1.30/ lbs 

Ikan aon ora n 
aron te tinaemia, 
Te taa ao Te 
kungkung ao a 
bati riki 

1.20/ lbs 

Rabono ae boou  
ao te kiika 

1.60/ lbs 

Te were, te ibo ao 
te ang 

3.60/ lbs 

Nnewe 6.85/ lbs 

Fillet (irikon te 
ika n aonnora) 

3.50/ lbs 

Fillet (irikon te 
ingimea) 

2.95/ lbs 

Ice cube 2.00/ plastic ke te 
bwaketi 

  

Ko kona n otani amwakraken taari man CPPL ngkana iai am botaki. 

Bwaninin rongorognona ongora n 26067. 

Kanoan te anga bwaintangira are e karaoaki I tinanikun 

ana tabo te CPPL 

Te moan tia Koroboki man te Botaki n Akawa, Ribanataake Awira ngke e 
tiainaa beeban te maroro ma kain te KOFA.  

Ko kan ataia bwa baikara irarikin taian iika aika e kona ni karaoi am 
Kambwana ae CPPL? Eng..CPPL e boni kakaraoa naba te Catering nakon 
taian bootaki n aekaia nako ma ana kuuka aika bon rang n oro kangkangiia 
ake bwain taari n aron; 
 

• te nnewe 

• te ibo 

• te waro  

• te ang 

• ao boni taian ika n aonnora n aekai nako.. 

• Rabono, kiikao ao a maiti riki 
 
 
 


